
Asasara Mette Arge-Hammeken

Inatsisartut suleriaasianni § 37 naapertorlugu Ittoggortoormiini umiarsualiviliornissaq
pillugu Naalakkersuisunut apeqquteqaateqarputit. Apeqqutitit uannit akinegartussatut
innersuunneqarput. Apeqqutitit matuma kinguliani ataasiakkaarlugit allannegarput,
akissummillu malitseqgarlutik.

Apeqqut 1: Naalakkersuisut suli anguniagaraat Ittoqqortoormiini tulattarfimmik
Pilersitsinissaq?

Akissut: Aap. Ittoggortoormiini nutaamik talittarfiliornissamut atatillugu pisariagartitanik
misissueqqissaarneq inaarutaasoq suli Naalakkersuisut utaqgivaat.

Apeqqut 2: Misissuinerit naammassippata tulattarfiup ganoq ittuusinnaanissaanut
aqqutissiuussisussaappat, imaluunniit misissuinerit naammassinerisa kingorna
aatsaat tulattarfimmik pilersitsinissaq pillugu aalajangiisogassava?

Akissut: Aap. Pisariagartitanik misissueqqissaarneq umiarsualivimmik nutaamik
sananissamut siunnersuusiornermut tunngavilissaaq. Tassani aningaasaleeriaaseq
marlunnut avitaammat eqqumaffigeqqunegarpoq. Pisariagartitanik
misissueqqissaartoqareerpat pilersaarusiorneq aallartissaaq, negerooruteqgartitsinermik
malitseqartinneqassalluni.

Apeqqut 3: Misissuinerit naammassippata suliap ingerlariaqqinnissaa
aalajangerneqassappat, suut aalajangiinermi pingaarnertut
tunngaviginegassappat?

Akissut: Pisariagartitanik misissuineq suliap ingerlagqginnissaanut umiarsualivimmullu
aaqqiissutissamik  togqaanissamut  suliassanut  aalajangiinissamut  pingaarnertut
tunngaviginegassaaq. Nalilinermi pissutsit uku immikkut pingaartinneqassapput:

1. Umiarsualiviup isumannaallisaaneq eqqarsaatigalugu isumannaatsuunissaa,
tassungalu sannaata ajutoorfiusinnaaneranut, kiisalu innuttaasut inuillu
umiarsualivimmi sulisut isumannaassusaannut tunngasut ilanngullugit.

2. Umiarsualiviup Royal Arctic Line-p lttoggortoormiinut pilersuutissanik pisariagartunik
pilersuinissamut periarfissaanut tapertaasinnaanissaa.

3. Umiarsualivimmut aaqqiissutissap najukkami inuussutissarsiornermut
tapersiinissamut ineriartortitsinissamut periarfissanik pilersitsisinnaanissaa.

Apeqqut 4: Naalakkersuisut qaqugu naatsorsuutigaat Ittoqqortoormiini
tulattarfissamut tunngatillugu tulliuttumik tigussaasumik
alloriartoqarsinnaassasoq?

Akissut; Naalakkersuisut maannarpiaq Ittoqgortoormiini nutaamik
umiarsualiviliorsinnaanermut  pisariaqartitanik ~ misissueqgissaarneq inaarsarpaat.
Misissueqgissaarneq naammassippat Inatsisartunut aamma Sanaartornermut
Ataatsimiititaliamut agguaannegassaagq.

Erseqqissaatigineqassaarli  pilersaarusiortogassappat,  politikkikkut — aalajangiineq
aqqutigalugu aningaasaliissutissanik pisariaqartinneqartunik
immikkoortitsisogartariagarmat. Aningaasaliissutit aningaasalersuinerillu aningaasanut
inatsit aqqutigalugu Inatsisartunit aalajangiiffiginegartarmata, suliassap
piviusunngortinneqarnissaanut aningaasaliissutissat immikkut ittut
pissarsiarineqartariagarput. Umiarsualivinnik iluarsaassinissamut
aserfallatsaalivinissamullu missingersuutit pioreersut aningaasanik umiarsualivimmik
nutaamik sananissamut naammattunik imaganngillat.

Neriuppunga qulaani allaggasuni apeqquteqaatitit akineqartut.

